
ჯოჯოხეთის ყველაზე მსუბუქი სასჯელის მქონე ადამიანი ის
არის, ვისაც ცეცხლისგან დამზადებული სანდლები და

მათი სამაგრები ექნება, რომლისგამოც მისი ტვინი დუღს
ისე, როგორც ქვაბში წყალი დუღს. მიუხედავად იმისა,

რომ იგი ფიქრობს, თითქოს ყველაზე მძიმე სასჯელი აქვს,
რეალურად, ის ჯოჯოხეთის მოსახლეთაგან ყველაზე

მსუბუქად დასჯილია

გადმოცემულია ან-ნუ'მაან იბნ ბაშირისგან, რომ ალლაჰის შუამავალმა (ალლაჰის ლოცვა და
მშვიდობა მას) თქვა: «ჯოჯოხეთის ყველაზე მსუბუქი სასჯელის მქონე ადამიანი ის არის, ვისაც
ცეცხლისგან დამზადებული სანდლები და მათი სამაგრები ექნება, რომლისგამოც მისი ტვინი

დუღს ისე, როგორც ქვაბში წყალი დუღს. მიუხედავად იმისა, რომ იგი ფიქრობს, თითქოს
ყველაზე მძიმე სასჯელი აქვს, რეალურად, ის ჯოჯოხეთის მოსახლეთაგან ყველაზე მსუბუქად

დასჯილია».
[სანდო (საჰიჰ)] [შეთანხმებული]

ალლაჰის მოციქული (ალლაჰის ლოცვა და მშვიდობა მას) გვამცნობს, რომ ჯოჯოხეთის ყველაზე
მსუბუქი სასჯელის მქონე ადამიანი განკითხვის დღეს ის არის, ვისაც ცეცხლისგან დამზადებული
სანდლები და მათი სამაგრები ექნება,  რომელთა სიცხისგან მისი ტვინი დუღს ისე,  როგორც
სპილენძის ქვაბში წყალი დუღს. მიუხედავად იმისა, რომ ის ფიქრობს, თითქოს ყველაზე მძიმე
სასჯელი აქვს, რეალურად, ის ჯოჯოხეთის მოსახლეთაგან ყველაზე მსუბუქად დასჯილი იქნება. ეს
სასჯელი ფიზიკური ტანჯვისა და ფსიქოლოგიური ტანჯვის ერთობლიობაა, რადგან ის განიცდის
აუტანელ ტკივილს, თუმცა, ამავდროულად, იმ აზრით იტანჯება, რომ მისი ტანჯვა ყველაზე მძიმე
ჰგონია.

